Қосымша 1
Дерек: А.Исмаилова. Қырғыздар мен қазақтардың жоңғар хандығының басқыншылық саясатына қарсы бірлескен күресі //Отан тарихы (ғылыми журнал), 2005 ж., № 4. 57-63 бб 
XVII ғ бастап жоңғарлардың жорықтары Қазақстан және Қырғызстан тарабына бірте-бірте күшейе бастаған. Орыс тарихы деректерінің мәліметі бойынша 1618 жылы қырғыздардан 5 елші, қазақтардан 2 елші өздерінің тұтқынға түсіп қалған адамдарын сатып алу үшін қалмақ билеушісі Батыр тайжының ордасына келген. Бұдан біз екі елдің сырттан келген жауға бірлесіп қарсы тұрғанын анық байқаймыз.Ал енді 1620 жылы қырғыз, қазақ жігіттері жортуылға келген қалмақтарды өз аймақтарынан ығыстырып шығарған. 1626-1627 жж Қазақ ханы Есім басқаруымен олар қалмақтарға қарсы жорыққа аттанып, жауды Сібірге деин қуып тастайды. 1633 жылы қалмақтар жеңіске ие болып, Есім ханның ұлы Жәңгір сұлтанды тұтқынға алып, кеин қоя берген. Жорамалдап алғанда ... қазақ ханы Жахангер ...осы аймақта қырғыздармен, шайбани әулетімен жоңғарға қарсы бірлескен коалиция құрғаны белгілі. Жоңғар хандығы құрылғанға деин, батыс моңғол руларының қырғыздармен болған қақтығысулары негізінен игіліксіз аяқталып тұрған. Бұл мезгілде қырғыз бен қазақтардың бірлігін шыңдап , дұшпанға соққы беруде қырғыз батырлары және қазақ хандары мен батырлары көп күш жұмсағаны жөнінде тарихи деректерде баяндалады.   
Сұрақтар:
1.Не себептен XVIIғ Орталық Азияда қазақ, қырғыз, шайбани әулеті біріккен әскери одақ құрылды?
2. Не себептен XVII ғ бірінші ширегінде жоңғарлардың қазақ-қырғыз жеріне жасаған шапқыншылығы нәтижесіз болды?
3.  XVIIғ Орталық Азияда орнаған саяси тұрақсыздық осы өңірдегі қандай саяси жағдайдың  көрінісі болды?

